
Naunau Fakamaʻalaʻala ʻo e Medicaid 
Fakamatala ki he ngāue talitali kakaí mo e kau 

fakahoko ngāué: 
Naʻe faʻu ʻa e ngaahi tohi ʻi he telefoni ko ʻení mo e ngaahi fehuʻi ʻoku faʻa ʻeké (FAQs) ke 

tokoni ki he kau mēmipa Medicaid ké nau ʻilo ʻa e meʻa ke fakahoko ʻi hono toe vakaiʻi ʻenau 

keisí. ʻOkú mau faleʻi koe ké ke ngāueʻaki ki he lahi taha ʻe ala lavá ʻa e fakalea ʻoku ʻoatu ʻi 

he tohí mo e ngaahi konga ʻo e FAQ ʻi he taimi ʻokú ke talanoa ai fekauʻaki mo e ngaahi liliu 

ko ʻení.  

 

Ko e ngaahi liliu ki he Medicaid— mo e ngaahi sitepu ʻoku fie maʻu ke fakahoko ʻe ha taha— 

ʻoku faingataʻa ke fakamatalaʻi mo mahinoʻi ʻi he taimi tatau pē, ʻOkú mau fakaʻamu ke 

fakafaingofua kia koe ʻi he faingofua taha ʻe ala lava mo e kakai ʻokú ke fakahoko fatongia 

ki aí. Ko e fakalea ʻi he tohi ngāue ko ʻení kuo fakahoko ki ai hano vakaiʻi fakaʻauliliki ʻo e leá 

ke tokoni ki hono fakafaingofua ke mahinoʻi mo ngāue ʻaki ʻa e fakamatala mahuʻinga ko 

ʻení. 

 

Tohi: 
Lolotonga ʻa e mahaki fakamāmānilahi ʻo e COVID-19, ko e kakai naʻe ʻi ai ʻenau Medicaid 

naʻá nau kei lesisita pē, ʻo tatau ai pē naʻe ʻikai ke kei lava ké nau kau. ʻOku ʻikai kei hoko ʻa e 

COVID-19 ko ha tuʻunga fakatuʻutāmaki ki he moʻuí. ʻOku ʻuhinga ʻeni ʻe fie maʻu ke toe 

vakaiʻi ʻa e kotoa ʻo e ngaahi keisi Medicaid ke ʻiloʻi ʻa kinautolu ʻoku kei lava ke kaú.  

 

Naʻe kamata ʻe he Potungāue ki he Ngaahi Ngāue ki he Kau Ngāué ʻa e ngaahi vakaiʻi ʻo 

kinautolu ʻoku lava ke kaú ʻi Maʻasi 1, 2023 ʻOku ʻuhinga ʻeni ʻe lava ke mole ʻa hoʻo 

maluʻi moʻui Medicai pe ko ha mēmipa ho fāmilí kapau ʻe ʻikai ké ke toe kualifai ki he 

Medicaid. Té mau toe vakaiʻi hoʻo keisí ʻi ha taimi kimuʻa ʻi Maʻasi 2024 ke ʻiloʻi pe ʻokú ke 

kei kualifai ki he Medicaid.  

 

ʻE fetuʻutaki atu kia koe ʻi he meilí pe ʻīmeilí ʻi he maau ke vakai ki hoʻo keisí. Té ke lava ʻo 

telefoni ki he Potungāue ki he Ngaahi Ngāue ki he Kau Ngāué (DWS) pe vakai ʻa emyCase 

kapau ʻokú ke fie maʻu ke ʻilo ʻa e māhina ʻe toe vakaiʻi ai hoʻo keisí.  

 

ʻOku ʻikai fie maʻu ké ke fakahoko ha meʻa kae ʻoua kuo toe vakaiʻi hoʻo keisí. Té ke lava ʻo 

ngāue ʻaki hoʻo ngaahi monūʻiá ʻi he angamahení kae ʻoua kuó mau fakakakato hono toe 

vakaiʻi hoʻo keisí. Ko e meʻa pē ʻoku fie maʻu ké ke fakahokó ko hono fakapapauʻi ʻoku tonu 

ʻa e fakamatala ʻokú mau ʻoatú.  

● Fakapapauʻi ʻoku aʻu hoʻo fakamatalá ki he ʻahó ni. 

https://jobs.utah.gov/mycase/

● Té ke lava ʻo vakai’o ‘a e tonu ho’o fakamatalá ʻi hoʻo ʻakauni myCase. 

 

ʻE fie maʻu koe ké ke fakatonutonu ʻa hoʻo fakamatalá kapau naʻá ke toki hiki pe kuo liliu ha 

taha ʻi hoʻo fakamatala fetuʻutakí (ʻo hangē ko hoʻo fika telefoní pe tuʻasila ʻīmeilí). ʻE ʻoatu ʻe 

he Potungāue ki he Ngaahi Ngāue (DWS) ki he Kau Ngāué ha tohi ʻoku fakalea ʻaki ha taha 

ʻo e ngaahi meʻa ko ʻení.  

● ʻOku kei lava ke kau ki he maluʻi moʻui Medicaid. 

● ʻOku ʻikai lava ké ke toe kau ki he Medicaid. ʻE hā ʻi he tohí ʻa e ngaahi sitepu té ke 

lava ke fakahoko ke maʻu ha maluʻi moʻui kehe. 

● ʻOku fie maʻu ʻa e fakamatala lahi ange ke vakai pe ʻoku kei lava ké ke kau ki he 

Medicaid. ʻE fakakau ʻi he tohí ʻa e ngaahi foomu ké ke fakafonu pea ʻe malava ke 

ʻeke ai ha ngaahi tohi ngāue poupou (ʻo hangē ko e ngaahi talitotongi, fakamatala 

meí he pangikeé, etc.). 

 

Tokanga ki he ngaahi taimi ʻoku ngata ki aí. 
ʻE lava ke mole ʻa hoʻo ngaahi monūʻia Medicaid kapau ʻe ʻikai ké ke fakafoki ʻa e 

ngaahi foomú pe ʻikai maʻu ʻa e ngaahi taimi ʻoku ʻosi ki aí. 

Té ke loto ké u vakai ke fakapapauʻi ʻoku tonu hoʻo fakamatalá. Té u lava ke 

fakatonutonu ʻa e fakamatala ko iá ʻi he taimí ni kapau té ke loto ki ai, pe té ke lava ʻo 

telefoni ki ha taha ʻo e ngaahi fetuʻutaki ko ʻení ke fakatonutonu hoʻo fakamatalá: 

● Ko hoʻo palani moʻuí 

● Ko e Potungāue ki he Ngaahi Ngāue ki he Kau Ngāué ʻi he 1-866-435-7414 

● Ko ha fakafofonga ʻo e polokalama ki he moʻuí ʻi he 1-866-608-9422 

 

ʻOku ʻi ai haʻo ngaahi fehuʻi? 
 

 
 

 

  

https://jobs.utah.gov/mycase/

FAQ 
 

Ko e hā ʻoku ʻi ai ʻa e ngaahi liliu ki he Medicaid? 
Lolotonga ʻa e mahaki fakamāmānilahi ʻo e COVID-19, ko e kakai naʻe ʻi ai ʻenau Medicaid 

naʻá nau kei lesisita pē, ʻo tatau ai pē naʻe ʻikai ke kei lava ké nau kau.  ʻOku ʻikai kei hoko ʻa 

e COVID-19 ko ha tuʻunga fakatuʻutāmaki ki he moʻuí. ʻOku ʻuhinga ʻeni ʻe fie maʻu ke toe 

vakaiʻi ʻa e kotoa ʻo e ngaahi keisi Medicaid ke ʻiloʻi ʻa kinautolu ʻoku kei lava ke kaú.  

 

Naʻe kamata ʻe he Potungāue ki he Ngaahi Ngāue ki he Kau Ngāué ʻa e ngaahi vakaiʻi ʻo 

kinautolu ʻoku lava ke kaú ʻi Maʻasi 1, 2023 ʻOku ʻuhinga ʻeni ʻe lava ke mole ʻa hoʻo 

maluʻi moʻui Medicai pe ko ha mēmipa ho fāmilí kapau ʻe ʻikai ké ke toe kualifai ki he 

Medicaid. Té mau toe vakaiʻi hoʻo keisí ʻi ha taimi kimuʻa ʻi Maʻasi 2024 ke ʻiloʻi pe ʻokú ke 

kei kualifai ki he Medicaid.  

 

Ko e hā ʻoku fie maʻu ké u fakahokó? 
ʻOku ʻikai fie maʻu ké ke fakahoko ha meʻa kae ʻoua kuo toe vakaiʻi hoʻo keisí. Té ke lava ʻo 

ngāue ʻaki hoʻo ngaahi monūʻiá ʻi he angamahení kae ʻoua kuó mau fakakakato hono toe 

vakaiʻi hoʻo keisí. Fakapapauʻi ʻokú mau maʻu ʻa e fakamatala fetuʻutaki totonu kia koé. Té 

ke lava ʻo vakaiʻi ‘a e tonu ho’o fakamatalá ʻi hoʻo ʻakauni myCase.  

● Fakatonutonu ʻa hoʻo fakamatalá kapau naʻá ke toki hiki pe kuo liliu ha taha ʻi hoʻo 

fakamatala fetuʻutakí (ʻo hangē ko hoʻo fika telefoní pe tuʻasila ʻīmeilí).  

 

Té ke lava foki ʻo telefoni ki ha taha ʻi he ngaahi fetuʻutaki ko ʻení ke fakatonutonu 

hoʻo fakamatalá: 

● Ko hoʻo palani moʻuí 

● Ko e Potungāue ki he Ngaahi Ngāue ki he Kau Ngāué ʻi he 1-866-435-7414 

● Ko ha fakafofonga ʻo e polokalama ki he moʻuí ʻi he 1-866-608-9422 

Anga fēfē ké u ʻilo pe ʻokú ou kei lava ʻo kau ki he Medicaid? 
Tokanga ʻaupito ki hoʻo ʻakauni, meili, mo e ʻakauni myCase. ʻE fakatonutonu ʻe he 

Potungāue ki he Ngaahi Ngāue ki he Kau Ngāué (DWS) hoʻo ʻakauni myCase pea ʻoatu kia 

koe ʻa e tohi pe ʻīmeili hili hono toe vakaiʻi ʻo e keisí.  

https://jobs.utah.gov/mycase/
https://jobs.utah.gov/mycase/

ʻE ʻoatu ʻe he Potungāue ki he Ngaahi Ngāue ki he Kau Ngāué ha tohi ʻoku fakalea ʻaki ha 

taha ʻo e ngaahi meʻa ko ʻení:  

● ʻOku kei lava ké ke kau ki he maluʻi moʻui Medicaid. 

● ʻOku ʻikai lava ké ke toe kau ki he Medicaid. ʻE hā ʻi he tohí ʻa e ngaahi sitepu té ke 

lava ke fakahoko ke maʻu ha maluʻi moʻui kehe. 

● ʻOku fie maʻu ʻa e fakamatala lahi ange ke vakai pe ʻoku kei lava ké ke kau ki he 

Medicaid. ʻE fakakau ʻi he tohí ʻa e ngaahi foomu ké ke fakafonu pea ʻe malava ke 

ʻeke ai ha ngaahi tohi ngāue poupou (ʻo hangē ko e ngaahi talitotongi, fakamatala 

meí he pangikeé, etc.). 

 

‘E anga fēfē haʻáku maʻu hoku ʻaho toe vakaiʻí? 

Té ke lava ʻo vakai hoʻomyCase pe telefoni ki ha taha ʻo e ngaahi fetuʻutaki ko ʻení kapau 

ʻokú ke fie maʻu ke ʻilo ʻa e māhina ʻe toe vakaiʻi ai hoʻo keisí. 

● Ko hoʻo palani moʻuí 

● Ko e Potungāue ki he Ngaahi Ngāue ki he Kau Ngāué ʻi he 1-866-435-7414 

● Ko ha fakafofonga ʻo e polokalama ki he moʻuí ʻi he 1-866-608-9422 

Ko e hā ʻoku fie maʻu ké u fakahoko hili hono toe vakaiʻi ʻeku keisí? 
Muimui ʻi he ngaahi fakahinohino ʻi he tohi naʻá ke maʻu meí he Potungāue ki he Ngaahi 

Ngāue ki he Kau Ngāué.  Fakakakato ʻa e kotoa ʻo e ngaahi foomu toe vakaiʻí pea ʻomai ʻi he 

meilí pe ko e ʻīmeilí ki he Potungāue ki he Ngaahi Ngāue ki he Kau Ngāué ʻi he vave taha ʻe 

ala lavá ke tokoni ki hono fakasiʻisiʻi ʻo e ngaahi feavaaki ʻi hoʻo maluʻi fakafaitoʻó. 

 

Té nau ala fie maʻu ha fakamatala lahi ange ke vakai pe ʻoku kei lava ké ke kau ki he 

Medicaid. Té nau ʻoatu ha tohi ʻoku fakakau ai ha ngaahi foomu ké ke fakafonu pea ʻe 

malava ke ʻeke ai ha ngaahi tohi ngāue poupou (ʻo hangē ko e ngaahi talitotongi, 

fakamatala meí he pangikeé, etc.). Fakafonu ʻa e ngaahi foomú pea ʻomai ʻi he vave taha ʻe 

ala lavá ke fakasiʻisiʻi ha ngaahi feavaaki ʻi he maluʻi moʻuí. 

 

ʻAve hoʻo ngaahi foomu toe vakaiʻi kuo ʻosi hono fakakakató ki he: 

DWS, PO Box 143245, Salt lake City, UT 84114-3245) 

https://jobs.utah.gov/mycase/

Ko e hā e meʻa ʻe hoko kapau ʻe ʻikai ké ke ʻave ʻa e tohi ngāué pe 

ko e ngaahi tohi ngāue poupoú? 
ʻE ala mole hoʻo maluʻi moʻui Medicaid. ʻOmai ha ngaahi foomu pe tohi ngāue poupou ki he 

Potungāue ki he Ngaahi Ngāue ki he Kau Ngāué ʻi he vave taha ʻe ala lavá. ʻOku tuku atu ʻa e 

ʻaho ʻe 90 ke kole ké nau toe vakaiʻi hoʻo keisí kapau ko e mole hoʻo ngaahi monūʻia 

Medicaid koeʻuhi ko e ʻikai ke ʻomai ʻa e tohi ngāue pe ngaahi tohi ngāue poupoú.  

 

ʻAve hoʻo ngaahi foomu toe vakaiʻi kuo ʻosi hono fakakakató ki he: 

DWS, PO Box 143245, Salt lake City, UT 84114-3245) 

Ko e hā té u lava ke fakahoko kapau ʻe mole ʻeku maluʻi moʻui 

Medicaid? 
ʻOkú mau loto ke maʻu ʻe he kotoa ʻo e kakai ʻIutaá ʻa e maluʻi moʻuí pea kenau nofo 

malu. ʻE ʻoatu ʻa e ngaahi meʻa ko ʻení kapau ʻoku ʻikai ké ke toe kualifai ki he Medicaid: 

● Ko e tohi ʻokú ne fakahā atu ʻa e taimi ʻoku ngata ai hoʻo maluʻi moʻui Medicaid  

● ʻE hiki koe ʻi he taimi pē ko iá ki he Health Insurance Marketplace ʻa e puleʻangá 

(kehe ké ke ʻomai ʻa e tohi ngāue mo e ngaahi tohi ngāue poupou kuo tuʻutuʻuní). 

● Fakamatala fekauʻaki mo e Health Insurance Marketplace ʻa e puleʻangá. 

● Fakamatala ki he founga ke fakahoko ʻaki ʻa e tangí. ʻOku ʻuhinga ʻeni té ke lava ʻo 

kole ké nau toe vakaiʻi hoʻo keisí kapau ʻokú ke pehē ʻoku totonu ké ke kualifai, ka 

ʻoku ʻoatu ʻe he Potungāue ki he Ngaahi Ngāue ki he Kau Ngāué ha tohi ʻoku hā ai 

ʻoku ʻikai ké ke toe kualifai ki he Medicaid.  

Tokanga ki he ngaahi taimi ʻoku ngata ki aí.  

● Kuó pau ké ke faile ʻa e tangí ʻi loto ʻi he ʻaho ʻe 90.  

● ʻE ʻikai ké ke hiki ʻi he taimi pē ko iá ki he health insurance marketplace ʻa e 

puleʻangá kapau kuo mole ʻa hoʻo ngaahi monūʻia Medicaid koeʻuhí ko e ʻikai ké ke 

fakafoki ʻa e tohi ngāue naʻá nau ʻeké. 

Ko e hā e ʻuhinga ke hiki ʻi he taimi pē ko iá ki he health insurance 

marketplace ʻa e puleʻangá? 

Ko e kakai ʻoku ʻikai toe lava ke kau ki he Medicaid ʻe hiki ʻi he taimi pē ko iá ki he Health 

Insurance Marketplace ʻa e puleʻangá (healthcare.gov). ʻOku lolotonga ʻi ai ha founga 

ʻotomētiki ke fakahoko ʻaki ʻa e hiki ko ʻení kehe ke fakahoko ʻaki ha faituʻutuʻuni. ʻE ʻikai ke 

hoko ʻa e hikí kapau kuo mole ʻenau maluʻi Medicaid koeʻuhi ko e ʻikai ke fakakakato pea 

fakafoki ʻa e tohi ngāué. 

https://www.healthcare.gov/
https://www.healthcare.gov/
http://healthcare.gov/medicaid-chip/transfer-to-marketplace/

Ko e hā ha toe ngaahi fili maluʻi moʻui kehe ʻoku ʻi ai? 

Ko kinautolu ʻoku ʻikai kualifai ki he maluʻi moʻui Medicaid ʻe kei lava pē ke maʻu haʻanau 

maluʻi ʻo fou ʻi he Health Insurance Marketplace ʻa e puleʻangá pe healthcare.gov. Ko e 

tokolahi ʻo e kakaí ʻokú nau kualifai ki he ngaahi fakahaofi paʻangá ʻi ha palani moʻuí ʻo 

fakasiʻisiʻi ʻenau totongi fakamāhiná mo e kaungā totongí. ‘Oku makatuʻunga ʻa e ngaahi 

fakahaofi paʻangá ʻi he tokolahi mo e maʻuʻanga paʻanga ʻa e ʻapí. Ko e kotoa ʻo e ngaahi 

palani ʻi he Māketí ʻokú nau totongi ʻa e ngaahi meʻa hangē ko e ngaahi faitoʻo kuo tohí, 

ʻaʻahi ki he toketaá, tokangaekina fakavavevave, ʻaʻahi ki he falemahaki, mo e ngaahi me’a 

lahi ange. 

 

ʻOku ʻi ai ʻa e ʻaho ʻe 60 ke kole ai ʻa e kakai kuo mole ʻa e Medicaid ki he maluʻi moʻui ʻi he 

Māketí. ʻOku angamaheni ke ʻi ai ʻa e vahaʻataimi ʻatā ke lesisita ʻi he taʻu takitaha ʻa ia ʻoku 

lava ai ʻa e kakaí ʻo lesisita ki ha maluʻi moʻui. ʻOkú nau toki fakaʻatā pē ha taha ke lesisita 

lolotonga ha ʻatā ʻa e lesisitá, tukukehe ʻo ka ʻi ai haʻanau “meʻa kualifai ʻi he moʻuí.” ‘E lau ko 

e “meʻa kualifai ʻi he moʻuí” kapau ʻe ʻikai toe kualifai ha taha ki he Medicaid. ʻOku ʻuhinga 

ʻeni ʻoku ʻi ai ʻa e ʻaho ʻe 60 ʻoku fakaʻatā ki he kakaí hili ʻa e ngata ʻenau ngaahi 

monūʻia Medicaid ké nau lesisita ki ha palani maluʻi moʻui foʻou. 

 

Té ke tali koe ki he vahaʻataimi fakaʻatā ʻo e lesisitá ʻo kapau ʻe ʻikai ké ke lesisita ki ha palani 

maluʻi moʻui foʻou ʻi loto ʻi he ʻaho ʻe 60 ʻi he ngata ʻa hoʻo ngaahi monūʻia Medicaid. ʻOku 

toe mahuʻinga foki ke ʻiloʻi ʻikai ʻave koe ki he maketi maluʻi moʻui lelei ʻa e fetulolo kapau ʻe 

mole hoʻo ngaahi monuʻia Medicaid koeʻuhi he naʻe ʻikai ke aʻusia ʻa e fakangatangata, pe 

fakafoki ʻa e pepa pe ngaahi fakamatala fakapepa naʻe kole ʻe he DWS.  

Ko e hā ʻa e “meʻa kualifai ʻi he moʻuí?” 

● ʻOkú ke mali pe vete. 

● ʻOku fanauʻi haʻo pēpē pe ohi ha tamasiʻi. 

● ʻOku mālōlō ha taha ʻoku nofo ʻi ho ʻapí (ko ha taha ʻokú ne keleimi hoʻo ngaahi 

tukuhaú) 

● Liliu ʻa e tokolahi ʻo e kakai ʻi ho ʻapí (ko e kakai eni ʻokú ke keleimi ʻi hoʻo ngaahi 

tukuhaú) 

● Liliu ʻa e maʻuʻanga paʻanga ʻi ho ʻapí (pe ʻoku hiki pe holo)  

● ʻOku ʻikai ké ke toe kualifai ki he Medicaid pe CHIP koeʻuhí kuo hiki hoʻo maʻuʻanga 

paʻangá.  

http://healthcare.gov/medicaid-chip/transfer-to-marketplace/

● Kuo mole ʻa e maluʻi moʻui naʻá ke maʻu mei hoʻo pule ngāué pe ngāueʻangá.  

● Kaniseli ʻe hoʻo palani maluʻi moʻuí ʻa hoʻo moʻuí, neongo kuó ke totongi hoʻo ngaahi 

maluʻí. 

● Kuo ʻosi ʻa e taimi ʻo e maluʻi COBRA 

● Kuo hoko ho taʻu 26 pea ʻikai lava ké ke kei ʻi he maluʻi moʻui hoʻo ongo mātuʻá. 

● Hiki ki ha kolomuʻa, siteiti, pe kouti ZIP foʻou. 

● ʻOkú ke ʻatā meí he ʻapi pōpulá. 

● ʻOkú ke aʻusia ʻa e fakamamahi ʻi ʻapí. 

● Kuo hoko ha fehalāki ké ne taʻofi koe mei hoʻo maʻu ha maluʻi moʻui ʻi hono 

tukuange koe meí he Kau Taú. 

 

Telefoni ki he 211 ke taʻofi ha ʻapoinimeni taʻetotongi mo e Take Care Utah kapau té ke fie 

maʻu ha tokoni ke lesisita ki ha palani maluʻi moʻui foʻou.   

ʻE mamafa ʻa ʻeku maluʻi moʻui foʻoú? 

Ko e tokolahi ʻo e kakaí ʻokú nau kualifai ki he ngaahi fakahaofi paʻangá ʻi he ngaahi palani 

moʻuí ʻo fakasiʻisiʻi ʻenau totongi fakamāhiná mo e kaungā totongí. ‘Oku makatuʻunga ʻa e 

ngaahi fakahaofi paʻangá ʻi he tokolahi mo e maʻuʻanga paʻanga ho ʻapí. Ko e kotoa ʻo e 

ngaahi palani ʻi he Māketí ʻokú nau totongi ʻa e ngaahi meʻa hangē ko e ngaahi faitoʻo kuo 

tohí, ʻaʻahi ki he toketaá, tokangaekina fakavavevave, ʻaʻahi ki he falemahaki, mo e ngaahi 

me’a lahi ange. 

Anga fēfē ʻeku faile ha tangi? 

ʻOku ʻuhinga ʻa e kole te ke lava ʻo kole ki he Potungaue ʻo e kau ngaue ke toe vakaiʻi hoʻo 

meʻa ʻoku hoko kapau ʻoku ke pehe ʻoku totonu ke feʻunga, ka naʻa nau ʻoatu ha tohi ʻoku 

pehe ʻoku ʻikai ke toe feʻunga mo Medicaid. Kapau ʻoku ʻikai ké ke tui tatau mo ha tuʻutuʻuni 

ki he lava ke kaú pea loto ke tangi, kuo pau ke ʻave ʻa e kole ki he hopó ʻi loto ʻi he ʻaho ʻe 90 

meí he ʻaho ʻo e fanongonongo naʻe ʻikai ké ke tui tatau mo iá.   

 

Ko e ngaahi fakatonutonu ʻoku totonu ʻa e Medicaid mo e lava ke kau ʻa e CHIP kuó pau ke 

faile ia ʻi he Potungāue ki he Ngaahi Ngāue ki he Kau Ngāué (DWS), Vaʻa ʻo e Ngaahi Hopó. 

ʻE fie maʻu ké ke fakakakato ʻa e foomú pea fakafoki ia ki he DWS.  Vakai ki he DWS website 

ki he foomu mo e fakamatala fekauʻaki mo e ngaahi fakatonutonu ʻoku totonú. Ka ʻoku ʻi ai 

https://takecareutah.org/
https://jobs.utah.gov/appeals/pa/filingpublic.html

haʻo ngaahi fehuʻí, té ke lava ʻo ʻīmeili ki he fairhearings@utah.gov pe telefoni ki he 1-877-

837-3247.  

 

‘Ave hoʻo kole kuo ʻosi hono fakakakató fekauʻaki mo ha fakatonutonu ʻoku totonú 

ki he: 

Potungāue ki he Ngaahi Ngāue ki he Kau Ngāué - Ngaahi Fakatonutonu ʻoku Totonú 

PO Box 143245, Salt Lake City, UT 84114-3245 

ʻE lava ké u fakakakato vave ʻa ʻeku Medicaid? 
‘Ikai. ʻOkú mau kole atu ké ke tatali kae ʻoua kuo fakaʻaho hoʻo kole ke toe vakaiʻí koeʻuhi 

ʻoku lahi ʻemau ngaahi keisi ke toe vakaiʻí. ʻOku ʻikai fie maʻu ké ke fakahoko ha meʻa kae 

ʻoua kuo toe vakaiʻi hoʻo keisí. Té ke lava ʻo ngāue ʻaki hoʻo ngaahi monūʻiá ʻi he 

angamahení kae ʻoua kuó mau fakakakato hono toe vakaiʻi hoʻo keisí. 

● Fakapapauʻi ʻokú mau maʻu ʻa e fakamatala fetuʻutaki totonu kia koé. Té ke lava ʻo 

vakaiʻi ‘a e tonu ho’o fakamatalá ʻi hoʻo ʻakauni myCase. 

● Fakatonutonu ʻa hoʻo fakamatalá kapau naʻá ke toki hiki pe kuo liliu ha taha ʻi hoʻo 

fakamatala fetuʻutakí (ʻo hangē ko hoʻo fika telefoní pe tuʻasila ʻīmeilí). 

Anga fēfē ke vave ʻa e ngāue ki heʻeku kole toe vakaiʻí 
ʻOku ʻikai fie maʻu ké ke fakahoko ha meʻa kae ʻoua kuo toe vakaiʻi hoʻo keisí. Té ke lava ʻo 

ngāue ʻaki hoʻo ngaahi monūʻiá ʻi he angamahení kae ʻoua kuó mau fakakakato hono toe 

vakaiʻi hoʻo keisí. Neongo iá, ʻoku ʻi ai ha ngaahi meʻa ʻe niʻihi té ke lava ke fakahoko ke vave 

mo faingofua ai ʻa e ngāué. 

● Fakatonutonu ʻa hoʻo fakamatalá kapau naʻá ke toki hiki pe kuo liliu ha taha ʻi hoʻo 

fakamatala fetuʻutakí (ʻo hangē ko hoʻo fika telefoní pe tuʻasila ʻīmeilí). Té ke lava ʻo 

fakatonutonu hoʻo fakamatalá ʻi hoʻo ʻakauni myCase. 

● ʻE fakahā atu ʻe he Potungāue ki he Ngaahi Ngāue ki he Kau kapau té nau fie maʻu 

ha ngaahi tohi ngāue poupou ke vakai pe ʻokú ke kei kualifai ki he Medicaid (ʻo 

hangē ko e ngaahi talitotongi, fakamatala fakapangikē, etc). ʻOmai ʻeni ʻi he vave 

taha té ke lavá ʻE tokoni ʻeni ke fakakakato vave ange ʻe he kau ngāue ki aí ʻa hoʻo 

kole vakaiʻí. 

Ko e hā té u fakahoko kapau ʻoku ʻikai ké u nofo ʻi ʻIutā? 
Ko e Utah Medicaid maʻá e kakai pē ʻoku nofo ʻi he siteiti ʻo ʻIutaá. Kuó pau ké telefoni ki he 

Potungāue ki he Ngaahi Ngāue ki he Kau Ngāué ʻo fakahā kia nautolu kapau kuó ke hiki ki 

ha siteiti kehe.   

mailto:fairhearings@utah.gov
https://jobs.utah.gov/mycase/
https://jobs.utah.gov/mycase/

Anga fēfē ʻeku tāpuni ʻeku keisi Medicae? 

Telefoni ki he Potungāue ki he Ngaahi Ngāue ki he Kau Ngāué ʻi he 1-866-435-7414 ʻo kole 

kia nautolu ke tāpuni hoʻo keisí.  

Anga fēfē ʻeku tokoni ki ha taha kuo 

mole ʻene maluʻi moʻui Medicaid? 

Fakapapauʻi ʻoku tonu ʻa e fakamatala ʻa e taha ko iá. 
ʻE lava kē nau vakai ʻi he ʻinitanetí ke fakapapauʻi ʻoku tonu ʻenau fakamatala ʻi heʻe ʻakauni 

myCaseʻi he jobs.utah.gov/mycase pe telefoni ki ha taha ʻo e ngaahi fetuʻutaki ko ʻení ke 

fakatonutonu ʻenau fakamatalá: 

● Ko ʻenau palani moʻuí 

● Ko e Potungāue ki he Ngaahi Ngāue ki he Kau Ngāué ʻi he 1-866-435-7414 

● Ko ha fakafofonga ʻo e polokalama ki he moʻuí ʻi he 1-866-608-9422 

 

Fakahā ki he taha ko iá ke tokanga ʻaupito ki heʻenau 

ʻakauni myCase, meilí, mo e ʻīmeilí.  
ʻE fakatonutonu ʻe he Potungāue ki he Ngaahi Ngāue ki he Kau Ngāué ʻenau ʻakauni 

myCase pea ʻave ʻa e tohi pe ʻīmeili kia kinautolu hili hono toe vakaiʻi ʻo e keisí. Ko e tohi ko 

ʻení ʻe fakalea ʻaki ha taha ʻo e ngaahi meʻa ko ʻení:  

● ʻOkú nau kei lava ke kau ki he maluʻi moʻui Medicaid. 

● ʻOku ʻikai lava ké nau toe kau ki he Medicaid. ʻE hā ʻi he tohí ʻa e ngaahi sitepu té 

nau lava ke fakahoko ke maʻu ha maluʻi moʻui kehe. 

● ʻOku fie maʻu ʻa e fakamatala lahi ange ke vakai pe ʻoku kei lava ké nau kau ki he 

Medicaid. ʻE fakakau ʻi he tohí ʻa e ngaahi foomu ké nau fakafonu pea ʻe malava ke 

ʻeke ai ha ngaahi tohi ngāue poupou (ʻo hangē ko e ngaahi talitotongi, fakamatala 

meí he pangikeé, etc.). ‘E fie maʻu ké nau ʻomai ʻeni ʻi he vave taha té nau lavá — 

koeʻuhí ke ʻoua té nau tōmui ʻi he ngaahi taimi ʻoku ngata ki aí. 

 

Fakapapauʻi ʻoku ʻilo ʻe he taha ko iá ko e ʻaho pē ʻe 90 ʻoku ʻatā kia nautolu ke kole ai ki he 

Potungāue ki he Ngaahi Ngāue ki he Kau Ngāué ke toe vakaiʻi ʻa e keisí pe naʻe mole ʻa 

honau ngaahi monūʻia ʻi he Medicaid koeʻuhi ko e ʻikai kenau ʻave ʻa e tohi ngāué pe ngaahi 

tohi ngāue poupoú. ʻOku mahuʻinga foki ke fakahā ki he taha ko iá ʻe ʻikai ʻave kinautolu ʻi 

he taimi pē ko iá ki he Health Insurance Marketplace kapau ʻe ʻikai kenau maʻu ʻa e taimi 

ʻoku ngata ki aí, pe fakafoki ʻa e tohi ngāué pe ngaahi tohi ngāue poupoú. 

 

https://jobs.utah.gov/mycase/
http://www.jobs.utah.gov/mycase

Tokoniʻi ʻa e taha ko iá ke lesisista ki ha palani maluʻi 

moʻui kehe. 

Ko e kakai ʻa ia naʻe mole ʻenau maluʻi moʻui Medicaid koeʻuhi ko e ʻikai ke fakafoki ‘enau 

tohi ngāue, ʻe ala kei ʻi ai ʻa e ʻaho ʻe 90 ke toe maʻu ai ʻenau maluʻí. Fakahā kia kinautolu ke 

ʻomai ʻi he vave tahá ʻa e foomu toe vakaiʻi pe ha tohi ngāue kehe ʻoku fie maʻu ʻe he DWS. 

 

Ko kinautolu ʻoku ʻikai kualifai ki he maluʻi moʻui Medicaid ʻe kei lava pē ke maʻu haʻanau 

maluʻi ʻo fou ʻi he Health Insurance Marketplace ʻa e puleʻangá pe healthcare.gov. Ko e 

tokolahi ʻo e kakaí ʻokú nau kualifai ki he ngaahi fakahaofi paʻangá ʻi ha palani moʻuí ʻo 

fakasiʻisiʻi ʻenau totongi fakamāhiná mo e kaungā totongí. ‘Oku makatuʻunga ʻa e ngaahi 

fakahaofi paʻangá ʻi he tokolahi mo e maʻuʻanga paʻanga ʻa e ʻapí. Ko e kotoa ʻo e ngaahi 

palani ʻi he Māketí ʻokú nau totongi ʻa e ngaahi meʻa hangē ko e ngaahi faitoʻo kuo tohí, 

ʻaʻahi ki he toketaá, tokangaekina fakavavevave, ʻaʻahi ki he falemahaki, mo e ngaahi me’a 

lahi ange. 

 

ʻOku ʻi ai ʻa e ʻaho ʻe 60 ke kole ai ʻa e kakai kuo mole ʻa e Medicaid ki he maluʻi moʻui ʻi he 

Māketí. ʻOku angamaheni ke ʻi ai ʻa e vahaʻataimi ʻatā ke lesisita ʻi he taʻu takitaha ʻa ia ʻoku 

lava ai ʻa e kakaí ʻo lesisita ki ha maluʻi moʻui. ʻOkú nau toki fakaʻatā pē ha taha ke lesisita 

lolotonga ha ʻatā ʻa e lesisitá, tukukehe ʻo ka ʻi ai haʻanau “meʻa kualifai ʻi he moʻuí.” ‘E lau ko 

e “meʻa kualifai ʻi he moʻuí” kapau ʻe ʻikai toe kualifai ha taha ki he Medicaid. ʻOku ʻuhinga 

ʻeni ʻoku ʻi ai ʻa e ʻaho ʻe 60 ʻoku fakaʻatā ki he kakaí hili ʻa e ngata ʻenau ngaahi 

monūʻia Medicaid ké nau lesisita ki ha palani maluʻi moʻui foʻou.  

 

Vakai ki he healthcare.gov/medicaid-chip/transfer-to-marketplace/ki ha fakamatala lahi 

ange. 

 

 

 

 

http://healthcare.gov/medicaid-chip/transfer-to-marketplace/
http://healthcare.gov/medicaid-chip/transfer-to-marketplace/

